
Nd. 708. Frumvarp til laga [164. mál]
um sérstaka lækkun tekjuskatts af lágtekjum.

(Lagt fyrir Alþingi á 69. löggjafarþingi, 1950.)

1. gr.
Veita skal sérstaka tilslökun í tekjuskatti af hreinum tekjum 20 þúsund kr.

eða lægri, álögðum 1950. Skattlækkunin ákveðst þannig, að tekjuskattur gjaldanda
með 20 þúsund krónur í hreinar árs tekj ur, og konu og barn á framfæri, miðað við
Reykjavík, skal lækkaður um 33% af hundraði.

Þeirrar hlutfallslækkunar í tekjuskatti, sem þessi gjaldandi fær, skulu allir þeir
njóta, sem jafnháan eða lægri tekjuskatt hafa, þó aðeins þeir er hljóta niðurfærslu
tekna samkv. 14. gr. laga nr. 20/1942.

2. gr.
Lög þessi öðlast þegar gildi.

Athugasemdir við lagafrumvarp þetta.

Eins og frv. þetta ber með sér, er hér um að ræða lækkun it tekjuskatti þeirra,
sem lægstar tekjur hafa. Þar sem skattanefndir á ýmsum stöðum eru búnar að leggja
fram skattskrár. og munu víðast hvar að ljúka störfum, er eigi unnt að koma við
neinni breytingu á útreikningi persónufrádráttarins að þessu sinni. Er því sú leið
valin að veita í stað þess tilslökun á skattupphæðinni sjálfri, en til grundvallar
lækkuninni er lögð þriðjungsaukning persónufrádráttarins hjá fjölskyldumanni, sem
hefur 20 þús. króna nettótekjur og hefur eitt barn á framfæri.

Reynt hefur verið að gera sér grein fyrir hversu' miklu skatttapi ríkissjóður
verði fyrir vegna þessarar eftirgjafar, og er niðurstaðan sú, að það nemi tveimur
og hálfri milljón króna.


